
Akiliisitsiniartarnermi sulianik ataatsimoortitsilernermut tunngasunik ilisi-
matitsissuteqarneq pillugu maalaaruteqarneq.

 Atorfillit Kattuffiata (AK) 8. oktober 2007-imi allakkatigut oqaatigisimavaa, soqutigi-
saqaqatigiiffiup tusarniaanermut akissummini 29. maj 2007-imeersuni oqaatigine-
qartut aalajangiusimagai.

Kalaallit Nunaanni naalagaaffiup tjenestemandinut pissutsit tunngasut misissore-
erlugit AK-p tikippaa suliami matumani Namminersornerullutik Oqartussat suliaqar-
fiusumik ,tassungalu atatillugu tjenestemandinik sulisorineqartunik, kalaallit kom-
muniinit tigusinera pineqartoq.

AK-p uparuarpaa, suliaqarfiusumik taassuminnga allannguinermut atatillugu Ka-
laallit Nunaanni tjenestemandit pillugit inatsimmi § 42 tunngavigineqassasoq. Ta-
matumalu saniatigut tjenestemandit pillugit inatsimmi § 33 atuuttuusoq, tunngavi-
usumik inatsimmi § 27, imm. 3 naapertorlugu.

AK-p aamma Inatsisartut Ombudsmandiata 2002-mi nalunaarutaani kalaallisuumi
qupperneq 498 qallunaatuuanilu qupperneq 390 innersuussutigai.

AK eqikkaavoq, aalajangersimasumut tunngasutigut inatsiseqartitsinermi inatsimmi
allami aalajangersakkanik atorunnaarsitsineqarsinnaanngitsoq, inatsisissamut si-
unnersuummi saqqummiunneqartumi pisimaneratut.

Aallaqqaatigalugu Akileraartarnermut Pisortaqarfiup oqaatigissavaa, inatsisissatut
siunnersuummi (UKA 2007/35) § 11 d, imm. 2, qallunaat kommuuniisa akiliisitsini-
artarnermi suliassaasa naalagaaffimmut nuunneqarnerannut atatillugu qallunaat
nunaanni Folketinngip akuersissutigisaani malittarisassanit, takukkit inatsimmi nr
429-mi 6. juni 2005-imeersumi  § 7, imm. 1, aamma § 9, imm. 1, isumassarsiaam-
mat

Inatsisissatut siunnersuummi  § 11 d, stk. 2.
Inatsisip tunngaviusup Namminersornerullutik Oqartussallu inatsiseqartitsinerata
eqqortinneqarnerat naatsorsuutigalugu, Inatsisartut inatsisiliortutut ilaatigut inatsisit
siusinnerusukkut akuersissutigineqarsimasut allannguutissaannik akuersissuteqar-
sinaapput imaluunniit pineqartunut erseqqinnerusumik aalajangigaasunut
tunngatillugu malittarisassanik immmikkut atuuttussanik akuersissuteqarsinnaallu-
tik.

Inatsisissatut siunnersuummi § 11 d, imm. 2, Kalaallit Nunaanni tjenestemandit
pillugit inatsimmut tunngatillugu immikkut malittarisassaavoq. Inatsisissatut siun-
nersuummi § 11 d, imm. 2 akiliisitsiniarnermi suliassat ataatsimoortinneqarneran-
nut taamaallaat atuuttuuvoq, Tjnestemandit pillugit inatsimmi malittarisassat taa-
maasillutik atuutiinnassapput, inatsisissatut siunnersuummi malittarisassat, tjenes-
temandit pillugit inatsimmi malittarisassat saneqqunneqarnissaannik, tunngavili-
inngippata.

Inatsisissatut siunnersuummi § 11 d, imm. 2-p kingunerissavaa kommuneni tjenes-
temandit, akiliisitsiniarnermi suliassanik tamakkiisumik annertunerpaamilluunniit

suliaqartuusut, Namminersornerullutik Oqartussanut nuunneqarnerat. Kommuneni
tjenestemandinik nuusssineq inatsimmi aalajangersakkat tunngavigalugit pisus-
saammat, pisoq tjenestemandit pillugit inatsimmi § 42, imm. 1, oqaaseqatigiit siul-
lernit aqunneqanngitsoq pineqarpoq, tassalu aalajangersakkami pineqartut ava-
taaniilluni.

Nuussineq tjenestemandit pillugit inatsimmi § 42-mi pineqartunut ilaasutut isigine-
qassagaluarpaluunniit. Inatsisissatut sinnersuummi § 11 d, imm. 2, oqaaseqatigiit
siulliit, tjenestemandit pillugit inatsiimmi malittarisassamit taaneqartumik saneqqus-
sineruvoq, § 42, imm. 1, oqaaseqatigiit siulliit kommuneni tjenestemandinik Nam-
minersornerullutik Oqartussanut nuussinermut atatillugu atorneqartussaajunnaar-
lugu.

Inatsisissatut siunnersuummi § 11 d, imm. 2-ip aamma nassatara, tjeneste-
mandinik pineqartunik nuussinissamut, atorfinitsitsinermut oqartussaasut taakkua
marluusut  isumaqatigiinnersut, apeqqutaannginnera.

Tjenestemandit pillugit inatsimmi § 33-mut aammalu inatsimmi tunngaviusumi § 27,
imm. 3-mut tunngatillugu oqaatigineqassaaq aalajangersakkat taakkua akiliisitsini-
artarnermi suliassat ataatsimoortinneqalernerannut attuumassuteqanngitsut, ataat-
simoortitsilerneq tjenestemanditut atorfinnik atorunnaarsitsinermik tjenestemandi-
nilluunniit nuutsitsinernik nassataqartussaanngimmat.

Akiliisitsiniarnermi suliassat ataatsimoortinneqalernerata taammaallaat nassataraa,
sulisut tamatumuuna attorneqartut maannamut kommuneni atorfeqarnerminnut
taarsiullugu atorfinitsitsinermi oqartussaasumi nutaami atorfeqalernerat.

Tamatumalu saniatigut sulisut Namminersornerullutik Oqartussani atorfeqalerlutik
nuunneqartut, erseqqinnerusumik tamanna pillugu ilaatigut Akileraartarnermut
Pisortaqarfiup 20. august 2007-imi AK-mut il.il. ilisimatitsissutaa naapertorlugu
aammalu pisortaqarfiup ulloq taanna kommuneni akiliisiitsiniartarfinni sulisunut
allagai, ilisimatitsissummut taaneqartumut ilanngullugu nassiunneqartoq, naaper-
torlugu. illoqarfimmut allamut nuuttariaqassanngillat,

Aammalu oqaatigineqassaaq, nalunaarsukkat pigineqartut malillugit kommuneni
tjenestemandit aqqanillit Namminersorneqarullutik Oqartussanut nuunneqassasut.

Ataatsimut isiginnilluni Akileraartarnermut Pisortaqarfik isumaqarpoq akiliisitsiniar-
tarnermut tunngasunik ataatsimuulersitsineq Kalaallit Nunaanni tjenestemandit
pillugit inatsimmi § 33-mut, § 42-mut imaluunniit tunngaviusumik inatsimmi § 27,
imm. 3-mut akerliunngitsoq.

Akileraartarnermut Akitsuusiisarnermullu Inatsisartut Ataatsimiititaliaat, Aningaa-
saqarnermut Nunanullu Allanut tunngasutigut Naalakkersuisoq KANUKOKA-lu
allakkat ukua assilinerannik nassinneqarput.

